
 Мамадыш муниципаль районында 
 социаль контракт нигезендә дәүләт
 социаль ярдәмен күрсәтү белән бәйле
 мәсьәләләрне карау буенча ведомствоара
 комиссия нигезләмәсенә үзгәрешләр
 кертү турында

            «Дәүләт социаль ярдәме турында» 1999 елның 17 июлендәге 178-ФЗ номерлы Федераль закон нигезендә, авыр тормыш хәлендә калган затларга адреслы ярдәм күрсәтүнең нәтиҗәлелеген арттыру максатларында, Татарстан Республикасы Мамадыш муниципаль районы  Башкарма  комитеты   
к а р а р   б и р ә: 
	           1. Татарстан Республикасы Мамадыш муниципаль районы  Башкарма комитетының 2018 елның 05 мартындагы №221 нче карары белән расланган Мамадыш муниципаль районында социаль контракт нигезендә дәүләт социаль ярдәмен күрсәтү белән бәйле мәсьәләләрне карау буенча ведомствоара комиссия нигезләмәсенә (алга таба –Нигезләмә) түбәндәге үзгәрешләрне кертергә: 
       1.1.    Нигезләмәнең 7 пунктын төшереп калдырырга.
       1.2.   Нигезләмәнең 11 пунктын түбәндәге редакциядә бәян итәргә:
МВК рәистән, рәис урынбасарыннан, МВК әгъзаларыннан тора. 
  МВК рәисе:
1)  МВК эше белән җитәкчелек итә;
2) МВК утырышларында рәислек итә;
4) МВК эшенең сыйфаты өчен җавап бирә, шулай ук эш буенча документларның вакытында эшләнүен үз җаваплылыгында тота. 
МВК рәисе урынбасары  рәис булмаганда аның өчен эшли. 
МВК секретаре:
1) МВК еллык утырышларны үткәрү графигын эшли;
2) МВК утырышын үткәрү вакыты һәм урыны турында МВК әгъзаларына хәбәр итә;
3) МВК утырышы беркетмәсен алып бара һәм рәсмиләштерә.
МВК әгъзалары:
1) МВК эшендә катнашалар;
2) карала торган мәсьәлә буенча үз фикерләрен белдерәләр (аерым фикер булганда-язма рәвештә);
3) кабул ителгән карарларның объективлыгы һәм компетентлыгы өчен җавап бирәләр;
4) МВК утырышында җитди сәбәпләр аркасында катнаша алмаган очракта ,утырыш үткәрү датасына ике көннән дә ким булмаган  вакыт эчендә, МВК секретарен кисәтәләр.         
МВК карарлары утырышта катнашкан әгъзаларының гади күпчелек тавышы белән ачык тавыш бирү юлы белән кабул ителә һәм МВК утырышы беркетмәсе белән рәсмиләштерелә. МВК беркетмәсенә рәислек итүче һәм МВК секретаре карар кабул ителгән көнне кул куя. Тавышлар тигез булганда утырышта рәислек итүче тавыш биргән карар кабул ителгән дип санала.   
          2. Әлеге карарны Мамадыш муниципаль районының рәсми mamadysh.tatarstan.ru сайтында һәм Татарстан Республикасының хокукый порталында урнаштырырга.
         3.Әлеге карарның үтәлешен тикшереп торуны Татарстан Республикасы Мамадыш муниципаль районы Башкарма комитеты җитәкчесе урынбасары    М.Р.Хуҗаҗановка  йөкләргә.


Җитәкче                                                                                                  И.М.Дәрҗеманов

